
Esperientzi arloa bera nahiko zabala da, berari dagokion

bibliografia baita ere.

Beharrezkoa ikusi dugu, informazio hau laburtzea, aukera

bat eginez eta arloka aurkeztea.

Gure ustez, Esperientzi arloak, ezagupen fisiko, naturala,
soziala eta kulturala lantzen ditu eta guk jarraitutako es

kemak, ikuspegi hau errespetatzen du.
Agertzen diren arloak hauek dira:

Esperientzi arloa: ikuspegi orokorra

—

1.1. Heziketa afektibo-sozialaren oinarriak.
1.2. Inguruaren ezagupena. Behaketa. Ikerketa.

1.3, Espazioa, denbora.
2. Ezagupen fisikoa

3. Ezagupen pertsonala eta naturala
3.!. Nortasuna eta gorputza

3.2. Natura, landareak, animaliak
4. Ezagupen sozlala
5. Ezagupen kulturala

6. Irteerak

ITZULPENAK

SARRERA GISA

ESKOLA ETA IKASLEEN IDATZIAK

Gure eskoletan maiz burutzen den aktibitatea dugu IDAZLANA.

Esan daiteke ohizko ekintza bihurtu dela azken urteotan.Idazlan
hauek garatzeko konsigna desberdinez baliatzen gara,batzutan
"idatzi atzo egin zenuena" esaten diegu,beste batzutan izenburua
ematen diegu:"mutikoa eta txakurra",beste batzutan libre uzten

diegu,eta horrela abar luze bat zerrenda daiteke.
y _

Metodologiaren egokitasunari begiratuz,kontsigna guzti hauek ezta-
baidagarriak badira ere,eztabaidagarriagoa da oraindik idazlan hauei

ematen diegun erabilera:

— ZER EGITEN DUGU IDAZLAN HAUEKIN? ZUZENDU? (bai,ez,zer zuzendu?,
nola zuzendu?...) Ikasleak ba ote daki zer eskatuko diogun?
Tkasleei inkesta bat pasako bagenie,denetariko erantzunak jasoko
genituzke.

- Ba nik...jaso egiten ditut,eta gero banan banan zuzendu ondoren

ikasleei banatzen dizkiet,eta bakoitzari zuzendutakoaren berri

ematen diot,...baiha ez dakit pena merezi duen horrenbeste
lan hartzea...ez dakit inongo eraginik duen ikasleen idazlanen
hobekuntzan.. .

— Ba nik ez ditut zuzentzen,taldeka irakurtzen ditugu,eta talde

bakoitzeko bat aukeratu eta gelako -~orman zintzilikatzen ditugu...

Dena den,eta irakasle bakoitzak erabilera desberdinen bat ematen
badio ere,gehienek ez dute fede handirik idazlanari ematen dioten

erabileraz.

Bestalde,eta idazlanen hobekuntzarako idazlanak egiteaz gain beste
aktibitate batzuk ere egiten dira eskolan,baina idazlan hauekin
erlazionatu gabe.

Aktibitate hauek "ariketa"izenekin ezagutzen ditugu,eta hizkuntz

arauak atalka trebatzen dituzte (aditza,deklinabidea,puntuazioa,...).



Hona hemen era grafiko batez eskolako bi aktibitate hauek:

IDAZLANA

‘////

e

= = \\\

" BA OTE DAGO

INTERAKZIORIK?

ITRAKASLEEK BURUAN DITUZTEN GALDERAK

IDAZLANEN HOBEKUNTZARAKO
ARIKETAK:

—-aditza - deklinabidea
-hiztegia -puntuazioa

-----

— Ariketa zatikatuen bidez soilik lor al daiteke idazmenaren

hobekuntza?

/

- Egiten ditugun ariketa zatikatuak eragingarriak dira "testu

osoaren" planifikaziorako,ala perpausa barruko elementuak ba-

karrik aztertzen dituzte?

— Zer egin dezake irakasleak ikasleari eginiko zuzenketa eragin-

garria gerta dakion?

Galdera hauei erantzuten saiatzen dira bi artikulu hauek.Gure

ustez oso baliogarri da hemen azaldutako metodologia :'"gure ikas-

leen idazlanen ebaluazio formatiboa"

hain zuzen, nola erabili behin

eta berriz gure ikasleen idatziak,beraien idazlanen hobekuntzarako.

Halere,badugu oztopo txiki bat,kontutan izan behar dugu,bi artikulu

hauetan eta bigarrenean batipat,proposatutako aktibitate guztiak

frantsesez burutu dituztela,beraz,eta guri erabilgarri suerta

dakizkigun euskarara egokitu beharko genituzke.

